Aarburger Lied

Jahr: 1962

Text: Hans Brunner

Musik: Alfons Rigoni
Es Stedtli lyt am Jurarand,
chasch’s scho vo wytem gwahre.
E stolzi Burg luegt über’s Land
Und i der Woog ruscht d’Aare.
Zwee Reihe Hüser alt und schmal,
es Bärli uf em Brunne;
vom Chileplatz gsehsch wyt is Tal
und über alls schynt d’Sunne.
Doch blybt au z’Aarbig d’Zyt nid stoh,
du ghörsch Maschine sure,
ghörsch Wäbstuel laufe, Hämmer schloh,
vil Auto fahre dure.
Trotz allem isch das Stedtli chly,
s’mag wachse und gedeihe,
so wird’s doch nie e Grossstadt sy,
mir wänd is drüber freue!
